
Forte 
incremento 
do gasto 
social no 
orzamento 
municipal

Páxina 4

Comeza a 
obra do túnel 
de Sol y Mar

Páxina 7

No 2021 concluirá a restauración deste histórico edificio de Nós

Número 68
Xaneiro 2021
Toda a actualidade en:
www.oleiros.org

Páxina 10

OleirosVivir en

Reclamado 
o inicio 
inmediato 
do comedor 
do Valle 
Inclán  

Páxina 6

Nova 
pista de 
patinaxe en 
Bastiagueiro

Páxina 14

As pragas 
atacan 
o medio 
ambiente

En base ás solicitudes presentadas por parte de asociacións de veciños, ANPA, centros educativos, 
clubs deportivos e asociación culturais, o Concello procedeu a resolver a convocatoria anual de axudas 
para fomentar a cultura e o deporte. En total repártense 231.143 euros entre 48 entidades.

Concedidas as subvencións ás entidades 
educativas, sociais, culturais e deportivas 

Tamén sae a licitación o dragado da ría

	 n O Concello finalizará no presente ano a rehabilitación definitiva do edificio principal 
da Finca Tenreiro, que ata o momento foi restaurado por mozos e mozas do municipio a través de 4 
obradoiros de emprego. Este singular inmoble que se atopa na parroquia de San Pedro de Nós forma parte 
dun grande parque público de 32.496 metros, cun encanto único dada a súa riqueza medioambiental 
e arquitectónica. O edificio será destinado a albergue para a realización de campamentos e diversas 
actividades infantís e xuvenís.

Avanza a recuperación 
da Casa Tenreiro



Bloque Nacionalista Galego Ciudadanos
Solicitamos instalacións dignas para 
desempeñar o noso traballo

O marisqueo da ría en xogo
Recibimos este ano 2021 cunha boa 
nova, o dragado da ría do Burgo vai 
comezar dentro duns meses: esta 
obra moi necesaria é froito de intensa 
loita pola parte de colectivos e grupos 
políticos nestas últimas décadas. Nós 
mesmos nunca deixamos de facer 
forza, fixemos que no 2013 e no 2019 
eurodiputados viñesen visitar a Ría da 
man de Ana Miranda, con isto levamos 
a ría até Europa.

A Ría do Burgo non só é unha riqueza 
paisaxística e natural, tamén econó-
mica. Para completar este proxecto 
só queda pendente que Xunta e Esta-
do acaden un acordo para compensar 
economicamente o colectivo maris-
queiro o tempo que dure a obra, esta-
mos a falar de que algo máis de 70 
familias van quedar sen sustento e sen 
cotizar estes dous anos se non chegan 
a acordo. Levaremos o marisqueo da 
ría até Europa, isto non o imos permitir!

Chegamos á metade da lexislatura e os 
grupos políticos da oposición que 
representan o 40% dos cidadáns de 
Oleiros aínda non temos as instala-
cións adecuadas para levar a cabo o 
traballo para o que foron elixidos polos 
cidadáns.
O Goberno Municipal sitúanos nunha 
sala común para todos, cun só ordena-
dor sen servizo de internet, cun acceso 
que infrinxe a normativa de accesibili-

dade vixente, o que denota un grave 
desprezo, especialmente cando hai 
suficientes locais no Concello para pro-
porcionar a cada grupo político o seu 
espazo.
En todos os concellos onde hai conce-
lleiros de Alternativa dos Veciños 
teñen espazos adecuados e os medios 
necesarios, como o resto dos grupos 
políticos.
Por que en Oleiros non señor alcalde?

Os espazos desta páxina de opinión aberta, foron asignados segundo a representatividade de cada grupo, inspirada na Lei de bases de réxime local.

Grupo Municipal Socialista 

Partido Popular de Oleiros 

Alternativa dos Veciños

Os orzamentos municipais máis sociais
Vivimos momentos moi difí-
ciles. A pandemia provoca 
unha grave situación sanita-
ria con repercusións econó-
micas e sociais moi adversas, 
que cada vez son máis palpa-
bles e das que o noso muni-
cipio non é alleo. Conscientes 
da realidade que nos toca vivir 
e coñecedores da situación de 
moitas familias que están a 
pasar apuros, decidimos rea-
lizar un forte incremento do 
gasto en políticas sociais para 
este 2021, que recollimos no 
orzamento municipal con 2,6 
millóns de euros. 

Eses recursos, ademais de 
reforzar programas como os 
de atención en domicilio a per-

soas maiores e dependentes, 
empregaranse para axudar 
ás familias que perderon o 
traballo e non teñen ningún 
ingreso, para as que sobrevi-
ven cunha RISGA, para as que 
teñen fillos ou fillas con pro-
blemas, para as persoas inmi-
grantes desprotexidas, para 
situacións moi complicadas 
provocadas por enfermida-
des... Por suposto trataremos 
todas estas situacións como 
sempre fixemos, sen folclore 
e con absoluto respecto e dis-
creción, analizando pormeno-
rizadamente cada situación, 
cun seguemento estricto para 
que os recursos vaian a aque-
las persoas que realmente o 
precisan.

Contamos con bonos para 
recoller alimentos frescos 
nos supermercados; sufraga-
mos integramente o comedor 
escolar aos nenos e nenas 
das familias en emerxencia 
social, cubrimos os gastos 
imprescindibles para a esco-
larización e ofrecemos sen 
custo as actividades depor-
tivas e culturais municipais; 
entregamos axudas para o 
aluguer, a factura da luz, para 
comprar electrodomésticos 
ou outros elementos impres-
cindibles no fogar, para gafas, 
dentistas, etc...; contamos 
con bonos para retirar medi-
camentos; e repartimos cada 
4 meses os alimentos que 
recibimos da Unión Europea, 

uns 20.000 kg cada vez. Ade-
mais temos previsto reforzar 
o persoal de Servizos Sociais 
para poder abrir nos próximos 
meses un novo punto de aten-
ción permanente en Perillo, en 
Casa Echeverry, para facilitar 
o acceso á información e evi-
tar desprazamentos.

Desde o Goberno municipal 
poñeremos todos os medios 
que nos sexan posibles para 
superar esta terrorífica situa-
ción. Malia a turbidez do am-
biente non perdamos a ilusión. 
Loitemos xuntos con forza 
para recuperar esa conviven-
cia tan prezada.

Despois do espellismo do Nadal, atopá-
monos de novo ante a realidade dunha 
pandemia que non sabe de festas, vaca-
cións de Nadal ou treguas de ningún tipo, 
que ameaza a nosa saúde física e mental, 
a nosa economía e, polo tanto, toda a nosa 
sociedade. Aínda que todos estivemos 
e estamos afectados pola crise social e 
sanitaria causada por este maldito virus, 

hai grupos que se viron moi particular-
mente afectados polas consecuencias 
socioeconómicas da pandemia, como 
os autónomos e as pequenas empresas, 
especialmente os sectores da hostalería 
e o turismo, taxi, etc ... Moitos residentes 
tamén se viron afectados por normativas 
de emprego temporal, que afectan signi-
ficativamente aos seus ingresos e que 

presentan ou presentarán dificultades 
para facer fronte aos próximos tempos. 
Por iso esiximos ao Concello de Oleiros 
que deseñe e aplique un ambicioso plan 
para axudar a estes colectivos veciñais, 
co fin de paliar as súas dificultades e 
poñémonos á súa disposición para parti-
cipar nesa planificación, como fixemos 
no deseño do decálogo de medidas de 

axuda económica que presentamos a 
finais do pasado mes de abril. A principal 
responsabilidade do concello é o benes-
tar dos seus veciños e, como administra-
ción pública máis próxima, ten a obriga 
de axudar, na medida das súas posibili-
dades económicas, aos nosos concida-
dáns a aliviar a carga que nos afecta.

Esiximos un plan municipal de reactivicación: salvemos a hostalería

Gelo culmina o que iniciou o lume
Casa Carnicero desapareceu para 
sempre.
O edificio modernista resistiu o 
paso dos anos, máis de 100. Re-
sistiu ás tormentas e aos ciclóns 
tropicais, á especulación urba-
nística que o rodeaba e o puxo á 
sombra, a todo tipo de vandalismo 
e incluso a un incendio terrible.
Situado na entrada da ponte do 
pasaxe impotente parecía que-

rer atravesalo para escapar de 
todo iso.
Non tivo tempo. Despois do in-
cendio, que o pasado mes de 
xullo baleirou o seu esqueleto, foi 
condenado.
Aínda que a resolución foi recorrida 
tanto polo Colexio de Arquitectos 
de Galicia, que esixiu a súa recu-
peración, como polo Patrimonio da 
Xunta que, tras a petición do Al-
calde, prohibiu expresamente e 

exhaustivamente a súa demolición 
e, ao mesmo tempo, esixiu a pre-
sentación dunha rehabilitación, 
as súas reclamacións foron des-
estimadas. Silencio durante 7 
meses.
Dende o Concello esperaban que 
os elementos fixesen o que o pa-
trimonio lles prohibira e o lume 
non acadara. Pero non foi así.
O 31 de decembro, fin de ano, ao 
mediodía, como algúns dos seus 

muros cunha teimosía inusitada 
negáronse a morrer, foi executa-
do. As máquinas entran e rema-
tan cunha xoia da arquitectura 
oleirense.
O lume arrasou Notre Dame hai un 
ano e medio. En ningún momen-
to, nin sequera remotamente, nin-
guén suxeriu meter a pa nela. Non 
é comparable. De acordo. Pero o 
empeño de derrubar a Casa Carni-
cero non ten escusa.

EDITORIAL l	  Hai alternativas!
	 u Se analizamos a situación que estamos a 
vivir, atendendo a como se vai desenvolvendo a 
pandemia e quen se beneficia, poderemos sacar 
algunhas conclusións.
A infinita ambición do imperialismo salvaxe e 
depredador está a provocar cambios moi signifi-
cativos a nivel planetario. Un do que máis se fala 
é do climático, resultado da avariciosa explota-
ción que as grandes compañías fan dos recur-
sos naturais e das producións industriais inten-
sivas en distintos países de África, Asia, América 
Latina e nos polos. O incremento de furacáns e 
ciclóns, a maior actividade sísmica que xenera 
máis terremotos e tsunamis que nunca, a proli-
feración de especies invasoras que destrozan a 
fauna e flora ou a subida do nivel do mar son cla-
ros exemplos.
Ese nocivo liberalismo económico para os pobos 
do mundo tampouco desproveita a pandemia 
para continuar avanzando na concentración de 
riquezas e capitais. A destrucción das econo-
mías, que está a afectar gravemente a pequenas 
e medianas empresas, está a propiciar impor-
tantes adquisicións a prezos de saldo. Ademais a 
opinión pública é contaminada desde os medios 
de comunicación con mensaxes repetitivas que 
inxectan o medo necesario para acelerar o pro-
ceso de revolución dixital. É o método empregado 
para cambiar definitivamente a maneira de con-
sumir e así conducirnos, sen escapatoria, cara o 
modelo que máis réditos lles produce: o tele-todo.

O coronavirus non afecta negativamente ás gran-
des compañías multinacionais, máis ben todo o 
contrario. Con absoluta crueldade, utilizan o sufri-
mento humano para seguir incrementando bene-
ficios económicos. Todo vale con tal de encher os 
petos. E senón que llo pregunten ás eléctricas do 
Estado español, que baixo o amparo do Goberno 
suben os prezos no momento que máis necesitan 
consumir os fogares.

Mentres uns ganan –e moito-, arrebátannos os 
nosos bens máis prezados: a vida e a conviven-
cia. Ademais, milleiros de familias que vivían con 
relativa solvencia son abocadas a unha ruinosa 
situación, que se agudiza no caso daqueles que 
antes de todo isto xa estaban condenados á pre-
cariedade ou que vivían nos pobos máis castiga-
dos pola globalización. 

Que futuro lle agarda á nosa mocidade? Que será 
dos nosos fillos e netos? Debemos reaccionar para 
combater as políticas de submisión e de medo.

Temos por diante unha ardua tarefa de recons-
trución económica e social, para a que haberá 
que percorrer camiños distintos aos que nos 
poñen. Hai alternativas! Con convicción e firme-
za é posible avanzar. Pequenos actos, peque-
nas decisións,… poden converterse en grandes 
triunfos para lograr ese mundo máis xusto, máis 
social e máis humano ao que aspiramos.

O dragado da ría, por fin a contratación

	 u	Despois dunha longa espera e 
de numerosas e continuas reclamacións 
por parte de colectivos e entidades, o 
Goberno central sacou a contratación 
a obra de dragado da ría da Pasaxe por 
importe de 48,5 millóns de euros. O prazo 
de presentación de ofertas finalizará o 3 
de marzo. A adxudicación será en xuño e 
o inicio antes de final de ano. Unha vez 
que comece a obra está previsto que se 
realice en 26 meses.

Esta actuación incluirá a consolidación 
do tramo de paseo pendente de construír 
entre Beiramar e o linde con Cambre. 
Ademais crearase un novo parque públi-
co na desembocadura do río, na zona do 
Seixo. Tamén se recuperará a ría para o 
marisqueo e o baño.

A este paseo uniráselle o novo parque público de 7.000 metros cadrados que se está a crear co desenvolvemento da urbanización O Paraíso.

	 u	Despois de 21 anos de loita do 
Goberno municipal e de dous proxectos 
presentados polo Concello reclamando 
ao Ministerio de Fomento a mellora do 
cruce de Sol y Mar, na N-VI ao seu paso 
por Perillo, por fin se iniciaron as obras. O 
custo desta actuación é de 9.813.642,04 
euros e está previsto que finalice dentro 
de 2 anos e 4 meses.

Unha vez conclúa esta obra debería 
comezar a da ampliación da ponte da 
Pasaxe. Ao longo dos próximos dous anos, 
o Ministerio debe aprobar definitivamente 
o proxecto que está redactando e tramitar 
o expediente de contratación, para poder 
iniciar os traballos no 2023.

n	O paseo da ría chegará ata O Graxal

Comeza a obra do túnel e da glorieta en 
Sol y Mar 

Xaz xa é unha realidade

							 u	 Á marxe do campo de golf, o desenvolvemento de Xaz permite conservar as zonas de bosque que se atopaban dentro do ámbito da 
urbanización, que deixaron de ser privadas para convertirse en propiedade do Concello. En concreto, o Bosque de Xaz e o Castro de Xaz ocupan 
201.138 metros cadrados. Ademais o Concello tamén dispón doutros 104.327 metros cadrados para equipamentos e infraestruturas. Non menos 
importante é a creación de 94 vivendas de prezo protexido nun marco inigualable.

							 u	Están a piques de finalizar as obras de urbanización no centro de Mera, entre as rúas Pinar do Río e As Escolas. Esta actuación abrangue 
unha extensión de 38.390 metros cadrados, dos que as parcelas para vivendas ocuparán o 42%. Ademais da creación de novas zonas verdes 
públicas, ábrese un paseo xunto ao río e conéctanse as rúas Curros Enríquez e Doutor Fleming, principais vías de acceso e saída a Mera.

	 	 n	O novo campo de golf, de 18 hoyos, entrará en funcionamento o próximo verán. No convenio, o Concello reservouse 
o horario de mañá en exclusiva para a creación da Escola Municipal de Golf. Está previsto desprazar ao alumnado dos colexios 
municipais para que poidan iniciarse e practicar este deporte.

Consolídase o centro urbano de Mera

O deporte da patinaxe de 
velocidade está fortemente 
consolidado no concello, co 
SCD Rabadeira que participa de 
maneira habitual e periódica en 
diferentes competicións, tanto a 
nivel autonómico como nacional 
ou mesmo internacional, 
acadando moi bos resultados.

	 u Proximamente vai procederse á renovación das 11 
marquesinas que presentan un maior deterioro e que se atopan nas 
parroquias de Dorneda, Liáns, Perillo e Nós. Está previsto continuar 
instalando este novo modelo nunha segunda fase, na que se continuarán 
substituíndo as marquesinas en peor estado.

Rematada a ampliación 
da praza da Rabadeira

	 u	 Co traslado dun transformador, finalizaron as obras de 
urbanización e ampliación da praza da Rabadeira, no centro da capital do 
municipio. Ademais do incremento deste espazo público, creouse unha 
nova zona verde anexa ao parque que hai xunto á Casa do Concello.

Solicitada á Deputación a 
reparación das beirarrúas 
de Santa Cristina
	 u	A Avenida de Santa Cristina, igual que un dos accesos 
á praia de Bastiagueiro ou a rúa que vai polo alto de Perillo 
desde a rotonda do Che ata a N-VI, é unha estrada de titularidade 
provincial. O Concello leva anos conservando estas vías ante o 
abandono por parte da Deputación e solicitará a súa entrega 
previa reparación.

Novo modelo de 
marquesinas

	 	 	 	 	u	Están a piques de finali-
zar as obras de creación dunha 
pista de patinaxe de veloci-
dade en Bastiagueiro. O investi-
mento nesta actuación supera os 
300.000 euros.

Esta instalación era unha vella 
demanda dos clubs deportivos.

A pista conta cunha lonxitude de 
200 metros e un ancho de 6,5.

Nova pista de patinaxe en Bastiagueiro

O orzamento municipal para 2021 é de 
32,4 millóns
	 u	O pleno municipal aprobou o orzamento do Concello de Oleiros para o ano 2021, que se incrementa nun 2,14% en relación ao do 2020, 
acadando 32.474.000 euros. O 41% dos recursos destinaranse a bens correntes e servizos básicos, para fortalecer aínda máis os investimentos 
en políticas sociais, ante a adversa situación social e económica provocada pola pandemia.

Estas obras, que ascenden no seu conxunto a 11 millóns de euros, serán financiadas cos recursos previstos no orzamento para obras públicas e co 
uso dunha parte dos remanentes económicos dos que dispón o Concello.

n	Forte incremento no gasto social ante as consecuencias da crise sanitaria

Capítulo 1: GASTOS DE PERSOAL (33,80%)

Capítulo 2: BENS CORRENTES E SERVIZOS (41,42%)

Capítulo 3: GASTOS FINANCEIROS (0,13%)

Capítulo 4: TRANSFERENCIAS CORRENTES (4,92%)

Capítulo 5: FONDO DE CONTINXENCIA (1,08%)

Capítulo 6: INVESTIMENTOS REAIS (18,54%)

Capítulo 7: TRANSFERENCIAS DE CAPITAIS (0,00%)

Capítulo 8: ACTIVOS FINANCEIROS (0,11%)

Capítulo 9: PASIVOS FINANCEIROS (0,00%)

ORZAMENTO DE GASTOS

ORZAMENTO DE INGRESOS

33,80%

34%

4%

27%

0,11%18,54%

1%

1,08%

1%

41,42%

33%

4,92%
0,13%

Capítulo 1: IMPOSTOS DIRECTOS (34%)

Capítulo 2: IMPOSTOS INDIRECTOS (4%)

Capítulo 3: TAXAS E PREZOS PÚBLICOS (27%)

Capítulo 4: TRANSFERENCIAS CORRENTES (33%)

Capítulo 5: INGRESOS PATRIMONIAIS (1%)

Capítulo 6: ALLEAMENTO INVEST. (0%)

Capítulo 7: TRANSFERENCIAS DE CAPITAIS (1%)

Capítulo 8: ACTIVOS FINANCEIROS (0%)

Capítulo 9: PASIVOS FINANCEIROS (0%)

O investimento previsto en servizos sociais e igualdade para o ano 2021 está fixado en 2.637.810 euros. Nesta cantidade inclúense, entre outras 
actuacións, 1,7 millóns para a atención de persoas maiores e dependentes (axuda no fogar, comida sobre rodas e apoio a persoas coidadoras); 
156.000 euros en axudas para familias en situación de emerxencia social; 122.000 euros para bonos de alimentos; 75.000 euros para gastos de 
comedor escolar e escolarización dos nenos e nenas de familias en dificultades económicas; 4.500 euros para bonos de farmacia; 197.000 euros 
para actividades de benestar e ocio de persoas maiores ou 35.400 para políticas de igualdade.

PRINCIPAIS OBRAS E SERVIZOS A REALIZAR NO 2021
n	Plan Especial de protección e acondicionamento do rego de San Pedro-1ª fase
n	Expropiacións para senda costeira Naval-Canide
n	Campo de fútbol en Mera - 2ª fase
n	Adaptación da casa de Bastiagueiro para Escola Municipal de Surf
n	Construción de aparcadoiro en Bastiagueiro (zona pista patinaxe)
n	Acondicionamento das casas do Parque 13 Rosas para servizos públicos
n	Creación de beirarrúas entre Rialta e Lourido
n	Ampliación e melloras de tramos de beirarrúas: Daniel Castelao, Che 
Guevara, Alamos, O Cubo e outras
n	Mantemento e mellora de parques infantís: Lorbé, Praza da Liberdade 
e outros
n	Reparación e mantemento de parques públicos: Nelson Mandela e outros
n	Melloras do pavimento en rúas e camiños

n	Renovación de redes de abastecemento de auga
n	Melloras na rede de saneamento en Canide, Concepción Arenal, O Bañil 
e outras
n	Melloras do alumeado público
n	Renovación de cubertas: Auditorio Gabriel García Márquez e outros
n	Construción de columbarios nos cemiterios municipais
n	Acondicionamiento de noiro na praia de Naval
n	Actuacións varias na Finca e Casa Tenreiro en Nós
n	Pintado e iluminación do aparcadoiro do Pavillón da Rabadeira
n	Mellora de accesibilidade, seguridade viaria e mobilidade sostible
n	Cámara de control de tráfico na rúa Kenia
n	Rehabilitación enerxética no edificio de Facenda Municipal
n	Reposición mobiliario urbano

Entidades culturais:             12.528,86 euros
ENTIDADE Subvención

n		AC Coral Lembranzas de Santa Cruz:
n		A.C. O Amanexo:
n		ACDRVP Rosario de Dorneda:
n		Asociación Mulleres Rurais A Cabana:
n		Coral Airiños de Nós:
n		Coral Polifónica de Mera:
n		SCR Amigos de Lorbé:
n		Asoc. Ocio Inclusivo Oleiros:

247,82
2.664,00
3.241,15

928,13
800,00

1.097,18
1.891,00
1.659,58

Concedidos 231.143 
euros en subvencións 
a 48 entidades do 
municipio
Centros de ensino público:  81.310,00 euros

ENTIDADE Subvención

n		CEIP Isidro Parga Pondal:
n		CEIP A Rabadeira:
n		CEIP Valle Inclán:
n		CEIP Luís Seoane:
n		CEIP Oleiros-Juana de Vega:
n		IES María Casares:
n		IES Miraflores:
n		IES Neira Vilas:

10.300,00
10.420,00
12.400,00

9.520,00
8.660,00

12.860,00
9.540,00
7.610,00

Anpas:                                 38.844,86 euros
ENTIDADE Subvención

n		ANPA Bidueiro:
n		ANPA Colexio Público de Mera (Luís Seoane): 
n		ANPA Colexio Público Valle Inclán:
n		ANPA Miguel Hernández do IES Miraflores: 
n		ANPA Arce do IES Xosé Neira Vilas:  
n		ANPA CEIP de Nós: 
n		ANPA Ensino CEIP Rabadeira de Oleiros:

13.040,21
7.752,41

13.764,95
800,00

1.146,90
1.831,39

509,00

Asociacións de veciños:         18.978,62 euros
ENTIDADE Subvención

n		AVV A Ría:
n		AVV Os Rueiros:
n		AVV San Antón:
n		AVV Santaia:
n		AVV San Cosme:

3.771,04
4.150,00
2.571,92
4.730,87
3.754,79

Clubs de fútbol:                  35.580,00 euros
ENTIDADE Subvención

n		AD Cristo Rey:
n		Club de Fútbol Santa Cruz:
n		Club Deportivo Obrero de Oleiros: 
n		Club Xuventude de Dorneda:
n		Hércules SDC:
n		Marino de Mera CF:
n		Mercurio de Iñás SD: 
n		Unión Campestre FC:

5.470,00
6.170,00
6.440,00
1.800,00
1.600,00

5.000,00*
1.600,00
7.500,00

	 	 u	 Resolveuse a concesión das subvencións solicitadas polas 
distintas entidades, asociacións e clubs do municipio sen ánimo de lucro, 
atendendo ás normas de concorrencia competitiva determinadas nas bases 
da convocatoria. Estas axudas cobran especial importancia neste momento 
tan adverso, no que o apoio do Concello resulta imprescindible para manter 
vivo o importante movemento veciñal e asociativo que existe en Oleiros. 
As cantidades concédense en base ao solicitado por cada entidade.

*+2.500 euros para gastos de auga e luz

Entidades deportivas:         43.901,07 euros
ENTIDADE Subvención

n		Agrupación Deportiva Fogar da Xuventude:
n		Centro Deportivo Mariñeiro
n		Club Acuatic Oleiros:
n		Club Balonmano Atlántico:
n		Club de Regatas de Perillo:
n		Club Hóckey Oleiros: 
n		Club Mera FS:
n		Club Tenis de Mesa Breogán Oleiros:
n		Club Voleibol Oleiros:
n		Escola Ximnasia Acordes:
n		Sociedade Cultural e Deportiva Rabadeira
n		Club de Tenis de A Coruña:

3.876,63
6.000,00
4.351,67
3.000,00
5.903,94
4.792,04
1.398,54
1.800,00
3.000,00
4.931,89
4.846,36
2.160,23

							n	Ademais destas axudas, o Concello pon a disposición 
das entidades infraestruturas, equipamentos e recursos 
humanos sen custo. 

n	Futuro centro comercial nas inmendiacións da rotonda do Che

Novas licenzas para un centro de investigación 
xenética e dous novos hipermercados
	 u	Malia a crudeza da crise sanitaria, que deriva 
en graves problemas sociais e económicos, Oleiros segue 
a ser un municipio atractivo para a posta en marcha de 
novos proxectos empresariais. A seguridade xurídica que 
aporta o Plan Xeral e a seriedade das políticas que aplica 
o Goberno municipal en todos os ámbitos posibilitan a 
chegada de novas empresas que van xerar numerosos 
postos de traballo.

Health in code abrirá non próximos meses un centro 
médico de análise xenética cardiovascular, que estará 
situado no baixo comercial lindante co hotel das 
Galeras. Gadis tamén vai iniciar a construción dun novo 
hipermercado en Iñás, entre a tenda deportiva e o bazar 
asiático. Pola súa parte Eroski está ultimando o proxecto 
para crear un novo centro en Perillo, nas inmediacións da 
rotonda do Che. 

Concedidas 96 licenzas urbanísticas

	 u	Durante o ano 2020 o Concello outorgou un total de 96 permisos de obras para a construción de vivendas en todo o municipio. 
Trátanse de licenzas tanto para casas unifamiliares como para edificios de pisos.

Solicitadas 404 axudas por parte de autonómos 
e traballadores por conta propia
	 u	O Concello, a través do Plan de Emprego Provincial da Deputación, convocou un programa de axudas para os gastos correntes 
das pequenas empresas afectadas pola crise sanitaria. En total, repártense 585.000 euros.
No mes de febreiro publicaranse os listados provisionais das empresas que cumplen coas bases da convocatoria e que van poder percibir 
as subvencións. As axudas que se van dar oscilan entre os 1.500 e os 3.000 euros, en función do número de traballadores afectados.

n	Actuais barracóns n	Planta superior inacabada

Reclamado á Xunta o inicio inmediato das 
obras pendentes do comedor do Valle Inclán

	 u	O alcalde demandou por carta ao conselleiro de educación o 
inicio inmediato das obras pendentes do comedor do Colexio Valle Inclán 
para a prestación do servizo que merecen os escolares de calquera 
colexio público. O Concello de Oleiros denunciou en numerosas ocasións 
a necesidade de eliminar os barracóns e dispor dun comedor que 
cumprira coas necesidades do centro, tanto en espazo como en materia 
de salubridade.

Hai catorce anos que a Consellería de Educación instalou uns 
barracóns para o comedor escolar do CEIP Valle Inclán de Perillo. Esta 
era unha medida provisional mentres non se creaban as instalacións 
adecuadas: ou unha nova construción ou unha adaptación dos porches 
xa existentes.

Ao longo de diferentes exercicios orzamentarios realizáronse obras, sen 
que o espazo dispoñible na actualidade teña a capacidade suficiente 
para cubrir a demanda dos 524 alumnos e alumnas que ten o centro. 

Ademais das graves deficiencias nas obras realizadas que tivo que 
subsanar o Concello para que se puidese empregar o novo edificio, a 
Xunta deixou sen rematar a planta alta, quedando pechada, sen portas 
de acceso, sen recebar e sen plaqueta.

A día de hoxe a situación agravouse ata tal punto que os barracóns 
situados no exterior, e que forman parte do comedor escolar, incumpren 
toda normativa sen que a Consellería tomase resolución algunha. O 
Concello de Oleiros colaborou máis alá das súas competencias para 
que as condicións hixiénicas dos barracóns fosen as adecuadas para 
prestar o servizo mentres a Xunta non abordara as obras, realizando un 
saneamento integral aproveitando as vacacións de nadal.

Por todo isto, o Concello de Oleiros demanda o inicio inmediato das 
obras na planta superior do actual comedor, que tería capacidade 
suficiente para poder atender as necesidades deste centro escolar e 
permitiría a eliminación definitiva dos barracóns.

	 u	 O Xulgado admitiu a trámite a querela presentada polo 
Concello de Oleiros contra o presidente e os técnicos responsables do 
Consorcio da Mariñas. O Concello denuncia un suposto delito de preva-
ricación por entender que se están cometendo graves irregularidades 
na xestión deste organismo público.

O Goberno municipal non permitirá políticas que vaian contra o interese 
xeral dos cidadáns nunha administración pública. Para dirixir un 
organismo hai que ser honrado, ético, eficaz e capaz.

	 u	O novo mapa de ruído aprobado pola Dirección Xeral 
de aviación civil en relación á pegada sonora do aeroporto de 
Alvedro afecta ás zonas do Seixo e Montrove. O Concello de 
Oleiros presentou un recurso xeral no que se recollía o conxunto 
de vivendas e solares afectados e no que se demanda que se 
respecte o planeamento municipal e se indemnice os gastos de 
insonorización para cambio de fiestras e portas e a imposibilidade 
de construír en parcelas urbanas.

A dirección do Consorcio 
terá que declarar ante a 
Fiscalía por presuntas 
irregularidades

O Concello defende 
aos veciños e veciñas 
afectados pola pegada 
sonora do aeroporto

Na nova urbanización de Dorneda, o Concello conta con 10 parcelas á venda de entre 600 e 615 metros cadrados 
nas que se pode construír unha vivenda illada ou dúas pareadas. O prezo é de 150.491,99 euros.

O Concello ten á venda parcelas para 
pisos e vivendas unifamiliares

n  OLEIROS (A PEZOCA)

n	IÑÁS (ARENAZA)

n	PERILLO (O CARBALLIDO)

n	MERA (PUNXEIRO)

n	MERA (CANIDE)

n	MERA (CANIDE)

n	MERA (CANIDE)

PARCELAS PARA VIVENDAS UNIFAMILIARES

LOCALIDADE VIVENDAS EUROSM2 
5 VIVENDAS

1 ILLADA

1 ILLADA

1 ILLADA

1 PAREADA

1 PAREADA

1 PAREADA

537,5

538

315

488,32

280,70

308,40

318

279.643

93.611

85.503,64

80.194,50

73.597,67

80.862,22

83.483,65

n	MERA (CIVIDANES)

n	OLEIROS (A RABADEIRA)

n	DORNEDA (XAZ)

n	DORNEDA (XAZ) Proindiviso 44,87%

n	PERILLO (CORREDOIRA DAS VIÑAS)

n	MERA (CIVIDANES)

n	DORNEDA (XAZ)

n	OLEIROS (A RABADEIRA)

PARCELAS PARA PISOS LIBRES

PARCELAS PARA PISOS PROTEXIDOS

LOCALIDADE

LOCALIDADE

VIVENDAS

VIVENDAS

EUROS

EUROS

M2 

M2 

15

14

28

9

10

19

10

8

745,77

809,52

4.471,36

2.933,02

1.642,03

915

2.933,02

370,72

734.365,86

452.478,01

1.293.230,40

414.480,34

607.683

550.628,49

263.589,67

208.469,19

	 n	As persoas ou empresas interesadas en adquirir algunha destas parcelas deben dirixirse á Secretaría Xeral do Concello

A xestión 
urbanística 
permítelle ao 
Concello obter 
gratuitamente 
todas estas 
parcelas para 
posteriormente 
sacalas á venda 
e financiar 
obras e servizos 
públicos.

Todas estas 
parcelas 
entréganse 
completamente 
urbanizadas e 
contan con todos 
os servizos 
e conexións. 
Atópanse en 
lugares moi 
atractivos.

Proximamente, 
o Concello tamén 
ten previsto sacar á 
venda unha parcela 
de 1.038 m2 para a 
construcción dunha 
vivenda unifamiliar 
illada no Carballo 
por importe de 
129.477,57 euros.

PARCELAS PARA VIVENDAS UNIFAMILIARES EN XAZ

Leccións de patrimonio? A Oleiros non!
	 n	O Concello leva recuperados 22 inmobles históricos

							u	Todos os edificios relevantes e históricos do municipio foron protexidos urbanisticamente polo Goberno municipal a través 
do Plan Xeral, mediante o que se catalogaron numerosos inmobles para garantir a súa conservación ante o seu elevado valor 
patrimonial. Dada a importancia que o Goberno municipal lle outorga á historia e á arquitectura foise máis alá desa protección, 
procedendo a restaurar e incorporar ao patrimonio público municipal 19 deses edificios que eran propiedade privada. Mediante un 
arduo traballo de xestión, adquiríronse a través de diversas fórmulas os inmobles máis singulares do municipio, que hoxe son do 
Concello de Oleiros e que foron restaurados para que presten servizo aos cidadáns na actualidade. Ademais, malia ser propiedades 
da Igrexa, o Concello tamén costeou integramente a reconstrución pedra a pedra da Igrexa de Dexo; a rehabilitación da Capela de 
Santa Ana; e cofinanciou a recuperación da Igrexa de Liáns e toda a súa contorna.

 n	 Moitos anos antes de que os demagogos e 
manipuladores da opinión pública se acordasen de que existía, 
o Concello de Oleiros demandoulle aos seus propietarios 
a restauración do edificio. Debido a diversos problemas 
familiares, económicos e xudiciais non puideron realizar esa 
rehabilitación, acadando un acordo co Concello mediante o 
cal entregaban gratuitamente a propiedade ao Concello, que 
pasaría a restaurala e incorporala ao patrimonio público. 
Antes da sinatura das correspondentes escrituras, o edificio 
ardeu o pasado xullo nun incendio provocado presuntamente 
por persoas que estaban a ocupar este inmoble ilegalmente, 
quedando irrecuperable.

Os temporais do mes de decembro tiraron outra das paredes 
do que quedaba de edificio. Por unha cuestión de seguridade 
cidadá, atendendo aos respectivos informes técnicos, o 
Concello procedeu á demolición das ruínas para evitar a inminente caída de cascotes ou da parede ao completo sobre a beirarrúa 
e a N-VI, o que podería provocar unha gravísima desgraza humana. Por lei, o Concello de Oleiros ten a responsabilidade e a obriga 
de garantir a seguridade cidadá e actuar con urxencia en casos coma este.

CASA CARNICERO

E tamén:

n	CASTELO DE 
SANTA CRUZ
CEIDA e Museo de 
Isaac Díaz Pardo

n	PAZO DE 
LÓNGORA
Cedido á 
Universidade da 
Coruña para instituto 
do medio ambiente

n	A FÁBRICA
Centro cultural 
e deportivo

n	PAZO DE JUANA 
DE VEGA
Actual escola de 
xardinería e viveiro 
municipal

n	PAZO DE ARENZA
Centro de traballo 
compartido

n	CASA GARCÍA 
DE DIOS
Parque público e 
oficinas municipais

n	VILLA RIALEDA
Biblioteca central 
do Concello

n	TORRES DE 
SANTA CRUZ
Centro cultural, 
biblioteca e 
Museo Os Oleiros

n	CASA 
ECHEVERRY
Centro social para 
persoas maiores e 
para a mocidade

n	IGREXA DE DEXO

n	CASA LABARTA
Escola pública 
infantil

n CASA DO 
FAREIRO DE MERA
Aula do Mar

n	CASA CHARRY
Salón de plenos e 
sala de exposicións

n CASA DA FINCA 
TENREIRO
Futuro albergue 
xuvenil

n CASA DO 
ARXENTINO
Restaurante-hotel 
municipal

n	RUÍNAS DO 
PAZO IBARROLA
Parque público

n	CASA DE 
AGRAMAR
Local para o ocio
da mocidade

n	TORREÓN 
BESCANSA
Recuperado interior 
e exteriormente

n CASTRO DE XAZ
Adquirido a través da urbanización de 
Xaz para a súa futura recuperación

n IGREXA DE LIÁNS

n	CONVENTO DOS CAMILOS
Centro municipal de formación

n CAPELA DE SANTA ANA

As outras pandemias
	 u	O picudo vermello é un voraz insecto de orixe asiática que se instala nas palmeiras para reproducirse. Unha vez dentro das árbores 
devora as follas e a súa parte central ata provocar a súa morte.

Para evitar a desaparición da totalidade das palmeiras do municipio, tal e como aconteceu en moitas localidades da provincia de Pontevedra e do 
sur da Coruña, é imprescindible unha actuación inmediata ante esta praga. O Concello xa está actuando sobre as que se atopan contaminadas e 
son de propiedade municipal. Aquelas persoas que teñan nas súas propiedades algunha palmeira infectada co picudo vermello están obrigadas a 
tratalas con expertos. En caso de que non sexa posible recuperalas hai que eliminalas a través dunha empresa especializada, tal e como estipula 
a Consellería de Medio Ambiente. 

	 u	As velutinas, que xa provocaron a morte de va-
rias persoas en Galicia, están a crear graves problemas na 
polinización. As producións de froita e mel están a resentirse 
notablemente, orixinando importantes perdas económicas.

Ante o pasotismo da Xunta, administración responsable ante 
esta situación, o Concello actuou con premura e procedeu á 
retirada de centos de niños durante os últimos anos. Despois 
de anos de inoperancia, a Xunta está a proceder á retirada dos 
niños, que nesta época do ano perden a súa actividade ao ser 
abandonados polo frío e non volven a ser ocupados.

n	Ademais dos humanos, o medio ambiente tamén está a padecer importantes pragas

l PICUDO VERMELLO

l AVESPA ASIÁTICA
A Cortaderia selloana, coñecida popularmente como plumacho, é unha planta 
invasora procedente de Arxentina que está a invadir e destruír a paisaxe gale-
ga. Audasa plantouna nas medianas da autopista entre A Coruña e Santiago e 
partir de aí propagouse rapidamente por toda Galicia. Cada pluma desta planta 
produce milleiros de sementes que polo vento poden chegar a brotar a 25 km 
de distancia.

O Concello de Oleiros foi a primeira administración en denunciar a gravidade 
desta situación e en actuar para deter a expansión da herba da pampa en Gali-
cia. Todas aquelas persoas propietarias de terreos nos que aparezan plumachos 
están obrigados a retiralos. Para unha correcta eliminación é preciso arrincala de 
raíz ou aplicar un herbicida específico, un desbroce non é suficiente.

l HERBA DA PAMPA

	 u	Para continuar fomentando un envellecemento activo e saudable, o programa de excursionismo municipal para persoas maiores de 
60 anos sufrirá algúns cambios motivados pola pandemia. Baixo a denominación Recoñecer Oleiros, están programadas diversas rutas polo 
municipio co obxectivo de redescubrir o concello, gozando da paisaxe e da natureza.

	 u	Proximamente daranse a coñecer as datas de celebración 
dos cursos de informática básica, manexo de móbiles e redes sociais 
para persoas maiores de 60 anos. Impartiranse no Centro Municipal 
de Formación Isaac Díaz Pardo e organizaranse distintos grupos, para 
garantir a seguridade das persoas participantes.

Novos cursos de 
informática, móbiles e 
redes sociais para maiores 

	 u	O Concello ofrece un espazo terapéutico onde se desenvol-
ven diferentes intervencións que favorecen ao mantemento das capaci-
dades físico-cognitivas das persoas con deterioro cognitivo. A través da 
estimulación cognitiva e a interacción social, esta actividade consegue 
grandes resultados cara o mantemento da autonomía das persoas e a 
mellora da súa calidade de vida e do seu entorno familiar. As persoas 
que desexen coñecer máis información sobre este programa deben 
dirixirse a Servizos Sociais e Igualdade.

EstimulAcción para 
persoas con deterioro 
cognitivo

O programa Ven e descubre percorrerá Oleiros

Nos vindeiros días difundiranse as datas destas excursións. Todas as persoas interesadas en participar deben dirixirse ao departamento de Servizos 
Sociais e Igualdade ou chamar por teléfono ao 981610000.

l O románico e o castrexo
Percorrido polos vestixios románicos e castrexos 
existentes en Serantes, Maianca e Dexo. 

l	A loita pola liberdade 
Excursión polos camiños de Iñás e Nós para 
coñecer a historia da loita antifranquista en Oleiros

l	Os camiños da música
Ruta por Montrove e Perillo para coñecer unha 
parte da historia musical do concello.

l	Paisaxes con arte 
Percorreranse distintas zonas que foron recreadas 
por diversos pintores vencellados a Oleiros.

			u	A Porta violeta, o progra-
ma municipal de actividades 
dirixido ao benestar físico e 
emocional desde unha pers-
pectiva de xénero, segue en 
marcha. Ademais das que xa 
se están realizando, nas vin-
deiras semanas comezarán 
distintas actividades e obra-
doiros: Obradoiro do Corpo, 
Obradoiro Cabaré, Un Pracer 
Coñecerme e Móvete+. 

As persoas interesadas en 
participar debe dirixirse ao 
departamento de Servizos 
Sociais e Igualdade ou cha-
mar ao 981610000.

O avance da pandemia e as 
restricións sanitarias decreta-
das pola Xunta determinarán o 
inicio e continuidade das dis-
tintas actividades.

Guatemala recibe a solidariedade de 
Oleiros ante os furacáns Eta e Iota
					u	No caso do municipio de 
San Cristóbal de Verapaz, un 
pobo enteiro quedou sepul-
tado baixo o lodo e as pedras. 
Esta comunidade precisa 
axuda tanto para a reconstru-
ción das vivendas como para 
conseguir roupa, zapatos, ali-
mentos,… pois quedaron sen 
absolutamente nada.

A través da Pastoral So-
cial-Cáritas da Diócese de 
Verapaz, o Concello de Olei-
ros vai colaborar nas tarefas 
de recuperación cunha apor-
tación económica de 10.000 
euros. O proxecto de recons-
trución e rehabilitación das 
vivendas desenvolverase na 
aldea de Chibut, no municipio 
de Carcha Alta Verapaza, onde 
residen máis de 250 persoas.

	 	 n	Ademais da pandemia do coronavirus da que tampouco se libra América Latina, o pasado novembro dous furacáns 
case consecutivos causaron importantes danos en Guatemela, afectando gravemente a máis de 2 millóns de persoas. Pobos 
inundados, casas destruídas, persoas falecidas, estradas e pontes bloqueadas, centos de hectáreas de cultivos perdidos…

	 u	O Fondo Galego de Cooperación e Solidariedade, que co-fundou o Concello de Oleiros e no que segue a participar activamente, 
recibiu o Premio Consello Social UVigo-Humana en recoñecemento á labor desenvolvida no ámbito da cooperación internacional. Desde 
a súa creación no ano 1997, o Fondo vén realizando diferentes campañas e programas para o desenvolvemento dos países do sur e a 
sensibilización da cidadanía galega arredor dos retos e das desigualdades sociais no mundo.

A Universidade de Vigo premia o traballo Fondo Galego 

Novas actividades para fomentar a igualdade

Lucas Yáñez, campión 
de España de patinaxe 
artístico

	 u	O patinador oleirense proclamouse campión de España xuvenil en 
Tarragona, na modalidade libre. Lucas Yáñez conseguiu unha puntuación 
de 85,75 puntos, superando en máis de 20 ao segundo clasificado.

Medalla de bronce para 
Iria Álvarez no Campionato 
de España de rítmica

	 u	 A ximnasta do Club Acordes ocupou a terceira posición no 
Campionato de España de ximnasia rítmica disputado en Valencia. 
Ademais, o equipo junior do Acordes acadou o sexto posto na 
categoría junior. 

Luismi Escourido 
terceiro de España en 
remo-ergómetro

	 u	O remeiro oleirense Luis Miguel Escourido participou no 
Campionato de España de remo-ergómetro nas probas de 500 e 
2.000 metros, en categoría SUB-23. Na distancia corta foi terceiro 
cun tempo de 1:24 e nos 2.000 metros foi cuarto con 6:25.

Lukas Ramos convocado 
pola selección de fútbol sala

	 u	Lukas Ramos foi convocado pola selección española de fútbol 
sala SUB-18 para unhas xornadas preparatorias nas Rozas. Este vecino 
de Perillo é unha das grandes promesas do fútbol sala España.

As Casas da Mocidade ofrecen numerosas 
actividades para a xuventude

O Concello fomenta o galego entre a mocidade cun concurso en TikTok

Todas aquelas persoas interesadas en apuntarse poden facelo acudindo 
aos propios centros ou a través do correo pix.portaberta@gmail.com. 

	 	u	Ademais do acceso libre para utilizar os equipos e materiais dos 
que dispoñen, desenvólvense numerosas actividades organizadas. Para 
as vindeiras semanas están programadas as seguintes:

					u	O oleirense Juan Manuel Lorenzo Naveiro recibiu o pasado 
mes de decembro o Premio de Excelencia Académica de Grado por 
parte da Xunta de Galicia por ter completado os seus estudos na 
Facultade de Matemáticas na Universidade de Santiago cun dez no 
seu expediente. Juan Manuel Lorenzo foi un dos único 7 estudantes 
de toda Galicia que logrou este destacado recoñecemento, froito 
do seu esforzo persoal e das súas capacidades.

					u	Alicia Tojeiro, mes-
tra de primaria do CEIP 
Parga Pondal de Santa 
Cruz, foi nomeada mellor 
profesora de España nun 
premio especial organi-
zado por unha entidade 
bancaria. Esta extraordi-
naria docente desenvolve 
un importante traballo 
neste colexio público con 
numerosos proxectos e 
programas moi enrique-
cedores para o alum-
nado. O alcalde recibiuna 
na Casa do Concello en 
recoñecemento ao seu 
labor.

Juan Manuel Lorenzo completa 
a carreira de Matemáticas cun 
10 no seu expediente 

	 	 n	 A xuventude de Oleiros ten á súa disposición dous 
centros para reunirse, charlar, ver películas, xogar á videoconsola, 
usar o futbolín e o billar, entreterse con xogos de mesa,... Estas 
instalacións atópanse no centro de Santa Cruz e na antiga escola 
das Pedras, entre Perillo e Montrove, e están abertas todas as 
tardes, de luns a sábado.

	 	u	Para estimular a creatividade entre a mocidade, animar á creación de vídeos en lingua galega con novos formatos e contribuír á 
creación dunha comunidade galega en TikTok afastada de estereotipos, o Concello crea o I Premio TikTok. Nas próximas semanas informarase sobre 
as bases deste certame e os prazos de presentación.

n	Monográfico de maquillaxe de entroido: 
 12 de febrero, de 17 a 21 h, Casa das Pedras.

n Cociña de entroido: 
 13 de febrero, de 18 a 20 h, Casa das Pedras.

n	Realidade virtual: 
 19 de febrero, de 18 a 22 h, Casa de Santa Cruz. 

n		Cociña tailandesa:
 20 de febrero, de 18 a 20 h, Casa de Santa Cruz.

n		Customización de prendas: 
 26 de febrero, de 17 a 19 h, Casa de Santa Cruz.

n		Microteatro: 
 27 de febrero, de 20 a 21 h, Casa das Pedras.

A mestra do Parga Pondal 
Alicia Tojeiro é elixida mellor 
profesora de España

Volven as excursións culturais para 
seguir gozando de Galicia

	 u	Proximamente informarase a través dos distintos medios de comunicación municipais das datas de cada unha das excursións. Estas 
actividades están dirixidas a persoas maiores de idade. As persoas interesadas en participar poderán inscribirse desde 15 días antes de cada saída 
na Fábrica, a través do correo cultura@oleiros.org ou chamando ao 981610000.

	 	 n	Está previsto retomar no mes de marzo o programa Andares por Galicia. A Cultura da natureza con diversas saídas 
para continuar descubrindo as características máis importantes a nivel natural, social e cultural de Galicia e xerar conciencia de 
coidado e protección do patrimonio natural e cultural. 

	 u	Nas próximas semanas comezarán os obradoiros municipais 
de pintura nos que se ensinarán tanto coñecementos teóricos como 
prácticos. As clases desenvolveranse na Escola municipal do Castaño, en 
Perillo, en diferentes grupos segundo as idades. Para informarse sobre 
esta actividade pode acudirse á Fábrica, chamar ao 981610000 ou enviar 
un correo a cultura@oleiros.org.

CANTÍS DE LOIBA

SERRA DO CAREÓN

A viaxe transcorrerá entre o porto de Ladrido e a praia de Esteiro 
pasando por Estaca de Bares, Castro de Punta de Prados e O Sarridal. A 
distancia a percorrer é de 20 km e está cualificada como de dificultade 
media-baixa.

Esta excursión partirá do Mosteiro de Sobrado dos Monxes e rematará 
en Souto transitando pola Lagoa de Sobrado dos Monxes, o Dolmen de 
Forno dos Mouros e as Fervenzas de Brañas. A distancia a percorrer é 
de 19 km e está cualificada como de dificultade media.

A ruta irá desde O Gallel ata As Neves percorrendo o Monte Fontardión, 
o Canón do Eume e o Mosteiro de Caaveiro. A distancia a percorrer é 
de 13 km e está cualificada como de dificultade media.

Con saída do Faro de Laíño e chegada ao Faro de Punta Queixal, nesta 
saída percorrerase o Monte e a Lagoa de Louro, as praias de Ancoradoiro 
e Area Maior e a vila de Muros. A distancia a percorrer é de 19 km e 
está cualificada como de dificultade media.

FRAGAS DO EUME

MONTE LOURO

Obradoiros de pintura para todas as idades

Diversión e ilusión para nenos e     
  nenas cos contacontos

	 u	Todas as bibliotecas municipais acollerán durante as vindeiras semanas numerosas sesións de 
contacontos dirixidas a nenas e nenos maiores de 6 anos. Para poder participar é imprescindible inscribirse 
con anterioridade na propia biblioteca na que teña lugar a actividade ou chamando ao 981610700.

	 l		BIBLIOTECA CENTRAL RIALEDA. PERILLO

FEBREIRO
 Día 11: Contos fariñentos con Soledad Felloza
 Día 18: Gliz, o pintor de flores con Anxo Fariña
 Día 25: Dúas nenas moi valentes con Trémola teatro

MARZO
 Día 4 : Xoana con Ramiro Neira
 Día 11: Dada o duende con Eduvía
 Día 18: O día que voou a señora Albertina 

e un conto máis con Paula Carballeira
 Día 25: Poetizados con Charo Pita

 l		BIBLIOTECA ROSALÍA DE CASTRO. SANTA CRUZ

FEBREIRO
 Día 10: Quen se esconde tras o disfrace? con Charo Pita
 Día 17: Contamos en igualdade con Eduvía
 Día 24: No bico un cantar con Soledad Felloza

MARZO
 Día 3: 1, 2, 3 A que non o ves? con Trémola teatro
 Día 10: Contamos= con Caxoto
 Día 17: Contos das estrelas con Charo Pita
 Día 24: Versos para debuxar nenas e nenos con Soledad Felloza
 Día 31:  Contos de cando a nai dos dragóns anunciaba a prima-

vera con Paula Carballeira

				l		BIBLIOTECA ÁNXEL FOLE. NÓS

FEBREIRO
 Día12: Quero disfrazarme con Ramiro Neira
 Día 26: Un conto baixo a almofada con Caxoto

MARZO
 Día 12: Un mundo de mulleres con 

Fátima Fernández
 Día 26: Telón arriba! con Soledad Felloza

	 l		BIBLIOTECA MANUEL MARÍA. OLEIROS

FEBREIRO
 Día 9: Comendo orellas con Caxoto
 Día 23: Un mundo cheo de imaxes e 

cantigas con Fátima Fernández

MARZO
 Día 9: Aventureiras intrépidas con Charo Pita
 Día 30: Verbas de cores con Ramiro Neira

	 l		BIBLIOTECA XOGRAR MENDIÑO. LORBÉ

FEBREIRO
 Día 11: Os andares do porco con Caxoto

MARZO
 Día 4: Nos somos fortes, 

máxicas e poderosas con Fátima Fernández
 Día 25: Verbas encadeadas con Ramiro Neira

 l		BIBLIOTECA Mª JOSÉ RUSO. DORNEDA

FEBREIRO
 Día 8: Libros para sorprender e participar con Fátima Fernández
 Día 22: Contos e cantos con Caxoto

MARZO
 Día 8: Mulleres que cambiaron o mundo 

con Charo Pita
 Día 22: Rimas e ritmos con Ramiro Neira

 l		BIBLIOTECA Mª JOSÉ TRINCADO. MERA

FEBREIRO
 Día 5: Máscaras e mascariñas con Caxoto
 Día 19: Revolto de contos con Ramiro Neira

MARZO
 Día 5: Tres irmás, tres camiños e un gran 

perigo con Paula Carballeira
 Día 26: Carolina e as súas rimas con Fátima 

Fernández

	 		 u	As persoas que participan nesta actividade están a 
comentar as obras a través de medios electrónicos. 

O principal obxectivo é animar a ler e gozar da literatura como un 
desenvolvemento da capacidade de creación e comunicación a 
través da lectura, de maneira que compartindo ideas, reflexio-
nando sobre temas diversos poida enriquecerse con diferentes 
puntos de vista.

*TODAS AS SESIÓNS TERÁN LUGAR ÁS 18:30 HORAS

TERTULIAS LITERARIAS

20 Vivir en Oleiros Nº 68 Xaneiro 2021 Un concel lo vivo



	 	 u	 O espectáculo Os coidados: primeiro a vida chega ao Auditorio 
Gabriel García Márquez de Mera o domingo 7 de febreiro. Será unha actuación 
gratuíta para a que é preciso retirar invitación desde unha hora antes do inicio na 
billeteira do auditorio.

l	Carolina Rubirosa
sábado 6 de marzo

VIII Ciclo de Voces cálidas para noites de inverno
	 	 u	Músicos e grupos de estilos musicais diversos actuarán durante os sábados de febreiro e marzo, no auditorio do centro cultural 
A Fábrica. As entradas para cada concerto poñeranse á venda desde unha hora antes do inicio da actuación. 

Danza contemporánea 
coa compañía Kirenia

l	Le suite Band
sábado 6 de febreiro

l	Najla Shami Trío
sábado 13 de febreiro

l	A Banda da Loba
sábado 20 de febreiro

l	Marem Ladson
sábado 27 de febreiro

A cultura segue viva en Oleiros
	 n	Os horarios dependerán do toque de queda establecido en cada momento. Informarase a través dos 
distintos medios de comunicación municipais.

   Medida por medida
l	Sábado 20 de marzo  

Na Viena surrealista, inventada 
por Shakespeare, o Duque pasa 
á clandestinidade e aplica con 
rigor a lei contra comportamentos 
inmorais. 

n As entradas poñeranse á venda 
ás 19:30 horas, ata completar a 
capacidade da sala. Prezo: 5 euros.

   A lingua das        
 bolboretas  
l	Sábado 10 de abril

O espectador será teste-
muña da aprendizaxe do 
protagonista co seu mestre 
de escola descubrindo a 
beleza de realidades cotiás 
e da traxedia da represión 
franquista. 

n As entradas poñeranse á venda ás 19:30 horas, ata completar a capacidade 
da sala. Prezo: 3,50 euros.

   Invisibles 
l	Sábado 13 
   de marzo

Adaptación do libro de 
Montse Fajardo que relata 
casos reais de violencia 
de xénero sufridos por 
sete mulleres galegas. 

n As entradas poñeranse á 
venda ás 19:30 horas, ata 
completar a capacidade da sala. Prezo: 3,50 euros.

   Bravas  

l	Sábado 27 de marzo

Isabel Risco protagoniza un espectá-
culo unipersoal, no que ofrece a súa 
visión da historia das mulleres galegas, 
sempre roubada e invisibilizada. 

n As entradas poñeranse á venda ás 19:30 
horas, ata completar a capacidade da sala. 
Prezo: 2,50 euros.

TRIBUNA ABERTA n Este é un espazo de participación cidadá onde se pode opinar sobre o 
tema que se desexe. Os textos son reproducidos de forma íntegra. Se queres 
participar nesta sección do próximo Vivir escríbenos ao enderezo electrónico 
comunicación@oleiros.org

Actividades esenciais?
Durante esta pandemia entraron na 
cocteleira de palabras, a diario, as refe-
rentes a contacto social, hostalería, 
reunións familiares, ensino, visitas e 
relación con residentes en xeriátricos, 
ámbitos hospitalarios, lecer nocturno, 
actividades deportivo-recreativas, cele-
bración de vodas, asistencia a igrexas… 
Hai outra parte, que se me antolla de 
certo peso na supervivencia do Sis-
tema, ausente neste chorro de léxico 
durante as sucesivas ondas: traballo 
nas cadeas de montaxe, conserveiras, 
fábricas de automóbiles, agropecuarias, 
industria cárnica, mobles, pneumáticos, 
bens de consumo electrónico, traballo 
en laboratorios e investigación, téxtil, 
calzado, imprentas, editoras, discográ-
ficas, fábricas de cadaleitos, tabaco ou 
a nai que me pariu, talleres mecánicos 
e electrónicos ou de chapa e pintura, 
despezamentos, clínicas sanitarias, 
medicina alternativa, plantas de elabo-
ración de bebidas, melíferas, todo tipo 
de procesamento de alimentos, plantas 
de cosméticos, empregados de  herba-
rios, ou  “sex  shops” ou  escapula-
rios. O que clama ao ceo é que neste 
país só se fala de que non se pode ir 
ao bar (Que conste que son partidario 
das axudas mentres se lles obrigue ao 
peche) ou a visitar á  parentela e non 
se faga referencia xamais aos secto-
res que provén os bens de consumo 
máis esenciais para a supervivencia. E 
isto dígoo hoxe, cando en  As Somoza 
péchase unha planta de aeroxerado-
res nas Somozas punteira no mundo 
porque a  Gamesa sáelle máis a conta 
fabricar en Portugal.  Mentres tanto, nas 
eléctricas, que non son capaces de dis-
pensar á empresa unhas condicións de 
prezo competitivas, ex altos cargos de 
PP e PSOE cobran 45.000 euros/mes 
polo seu labor de Conselleiros.

O adalid da liberdade 

Ensino e democracia en 
Oleiros
Vimos de vivir unha situación de emer-
xencia democrática. Recentemente, e 
ante un desgraciado incidente no trans-
porte escolar do colexio de Mera, a 
Inspección de Educación procedeu a 
forza-la dimisión da directora do cen-
tro. E non por responsabilidade na xes-
tión directa, como veremos máis adiante, 
senón alegando unha presunta “perda de 
confianza”. Por aclarar termos, a direc-

tora dun colexio non é un cargo polí-
tico, polo que non procede tal perda. A 
directora é a representante dunha ampla 
comunidade educativa (alumnado, fami-
lias, profesorado, persoal non docente...) 
e a ela se debe. Pretender que ante-
poña cuestións puramente burocráti-
cas á atención ás familias cualifica a 
quen o pretende, máis preocupados por 
mante-la súa poltrona que pola calidade 
educativa. O equipo directivo, o que fixo 
dende o primeiro momento, foi velar polo 
benestar do neno e da familia, así como 
de toda a comunidade educativa. Fixé-
rono moi ben, ninguén o puxo en dúbida, 
pero “pagaron o pato”. Por fortuna, vivi-
mos nun Concello que sí toma en serio a 
educación e respaldou en todo momento 
a actuación do equipo directivo mesmo 
iniciando accións legais na súa defensa. 
Asimesmo, recibiron o apoio unánime e 
explícito de toda a comunidade educativa.

Cómpre sinalar que a dirección dun 
centro non ten responsabilidade directa 
sobre o transporte escolar. É a Conselle-
ría de Educación quen directamente con-
trata, paga e controla ás empresas que 
prestan o servizo. A destitución da direc-
tora é unha manobra clara para desvía-la 
atención das responsabilidades da Con-
sellería ante un transporte escolar cla-
ramente precarizado e mal xestionado. 
Parece desgraciadamente habitual na 
mal chamada política: busca alguén que 
pague para aforrar ti as consecuencias.

Resulta, ademais, tremendamente irres-
ponsable facer isto nun momento como o 
actual, inmersos na crise pandémica do 
COVID, o que obriga ós centros educati-
vos e ós seus equipos directivos a unha 
inmensa carga de traballo e estrés. Defe-
nestraron un equipo directivo moi eficaz, 
responsable, cohesionador e respaldado 
pola comunidade educativa. E tiveron 
que improvisar un novo equipo, sen pre-
ver unha fase de transmisión de poderes 
e mesmo deixando ó centro durante bas-
tantes horas sen dirección.

Non podemos esquecer que todo isto se 
produce nun contexto de clara regresión 
democrática. Sen saír deste Concello, e 
nos últimos anos, temos casos flagran-
tes de desprezo total á comunidade edu-
cativa como o acontecido no proceso de 
selección da dirección do IES Mª Casares 
ou nos intentos de coarta-la liberdade 
de expresión cunha Inspección pedindo 
explicacións e ameazando por opinións 
verquidas no claustro de profesorado do 
mesmo centro.

Todo isto non é casual e debemos frealo. 
Os exercicios de exhibicionismo autorita-
rio deberan ter quedado atrás hai moito 
tempo. Non podemos consentir que ac-
titudes deste tipo se impoñan onde se 
está a educar na democracia do futuro. O 
Conselleiro de Educación, por dignidade, 
debe restituír a normalidade democrática 
ou dimitir. 

José Antonio Martínez

Ampliación da Casa do 
Mar xa!
Para o axeitado funcionamento do sis-
tema de sanitario público nunha situa-
ción normal é necesario contar cun 
servizo de atención primaria forte, 
dotado dos recursos e medios nece-
sarios, que sexa utilizado de xeito res-
ponsable por parte dos cidadáns. Pero 
no actual momento que vivimos resulta 
absolutamente imprescindible reforzar a 
atención primaria, para evitar un colapso 
do sistema, e que se poida atender non 
só a aquelas persoas infectadas polo 
coronavirus senón tamén a todas as 
persoas que teñen outras doenzas e que 
neste intre están a ser desatendidas.

É inconcibible que as máis de 5.000 per-
soas ás que lles corresponde ser atendi-
das na Casa do Mar de Mera teñan que 
sufrir a diario as consecuencias da falla 
de persoal e da obsolescencia dunhas 
instalacións claramente insuficientes. 
Dous médicos de familia, unha única 
enfermeira, unha auxiliar de enfermería 
e un pediatra 4 horas semanais, que non 
ten relevo nin durante baixas nin vaca-
cións. Este é o cadro de persoal exis-
tente que provoca que moitos  veciños 
e veciñas aos que lles corresponde este 
centro sanitario sexan derivados a Santa 
Cruz ou Perillo, provocando tamén un 
colapso nestas instalacións. 

Para realizar o necesario incremento 
de persoal é preciso a ampliación do 
espazo que ocupa o Centro de Saúde no 
edifico. A Casa do Mar atópase desde hai 
anos infrautilizada, con máis da metade 
da súa superficie sen uso; unha parte da 
planta baixa, onde se atopa o consultorio 
médico e todo o primeiro andar, estarían 
dispoñibles para incrementar os espa-
zos. A que espera a Xunta de Galicia para 
que os veciños e veciñas de Maianca, 
Serantes e Dexo dispoñan dun servizo 
de atención médico digno?

Mariña C. C. - Mera

O ciclo da lúa
Chea
Mingua
Nova
Medra

28 xaneiro / 27 febreiro / 28 marzo

5 xaneiro /  4 febreiro / 5 marzo

13 xaneiro / 12 febreiro / 13 marzo

20 xaneiro / 19 febreiro / 20 marzo

FARMACIAS DE GARDA Datas

Querida lúa        

n	 LAURA PEÑALVER GARCÍA 
 Avda. As Mariñas, nº 54 (Centro comercial de Iñás) l Teléfono: 981 619 337

n	 JAVIER SUÁREZ NEIRA
 Rúa Golfiño, nº 121. Lorbé (Dexo) l Teléfono: 981 628 165

n	 PABLO DURÁN LOSADA 
 Rúa Viñas de Babilonia, nº 10. Santa Cruz (Liáns) l Teléfono: 981 923 845

n	 PEDRO JOSÉ IGLESIAS PASTORIZA 
 Avda. Ernesto Ché Guevara, nº 16. Santa Cristina (Perillo) l Teléfono: 881 963 932

n	 MARTA DE SAN IGNACIO GIL DE LA PEÑA
 Isaac Díaz Pardo, nº 4. Os Regos (Liáns) l Teléfono: 981 614 184

n	 SANTIAGO MAIZ CAL 
 Rúa Camilo Díaz Baliño, nº 1 (Oleiros) l Teléfono: 981 610 027

n	 Mª TERESA LEMA ESPASANDÍN 
 Avda. República Argentina, nº 95. Arillo (Dorneda) l Teléfono: 981 648 440

n	 FERNANDO JOSÉ RODRÍGUEZ GARFIA 
 Rúa Francisco Comesaña, nº 4-6. Santa Cruz (Liáns) l Teléfono: 981 614 503

n	 Mª ROSA CATRUFO FERREÑO 
 Avda. das Mariñas, nº 247. San Pedro (Nós) l Teléfono: 981 663 890

n	 JOSE CARLOS PIN PEREIRAS 
 Avda. Rosalía Castro, nº 247 (Perillo) l Teléfono: 981 635 024

n	 MARTA VIGUERA MOSQUERA
 Rúa Miramar, nº 4. Mera (Serantes) l Teléfono: 981 617 937

Do 22 ao 28 de xaneiro

Do 29 de xaneiro ao 4 de febreiro

Do 5 ao 11 de febreiro

Do 12 ao 18 de febreiro

Do 19 ao 25 de febreiro

Do 26 de febreiro ao 4 de marzo

Do 5 ao 11 de marzo

Do 12 ao 18 de marzo

Do 19 ao 25 de marzo

Do 26 de marzo ao 1 de abril

Del 2 ao 8 de abril

Teléfono do Veciño
Toda a información de 8 da mañá
a 8 da tarde ininterrompidamente

981 610 000

Central Rialeda / Perillo 981 639 511
Rosalía de Castro / Sta. Cruz 981 626 338
Mª José Trincado / Mera 981 628 507
Mª José Ruso / Dorneda 981 626 638
Manuel María / Oleiros 981 610 700
Ánxel Fole / Nós 981 664 257
Xograr Mendiño / Dexo-Lorbé 981 618 201

Policía Local (24 horas) 981 610 001
Garda Civil de Oleiros 981 610 067
Garda Civil urxencias 062
Xulgado 981 610 824
Servizo de augas 981 610 602
Recadación municipal 981 635 603
Ofic. Consumidor (Omic) 981 610 000 
C. Recuper. fauna salvaxe 881 960 405
Urxencias médicas (24 horas) 061
Centro Urxencias Sta. Cruz 981 614 901
Centro Saúde Perillo 981 638 731
Centro Saúde Sta. Cruz 981 626 768
Centro Saúde de Oleiros  981 082 188 
Casa do Mar de Mera 981 628 544
Protección Civil 981 636 933  
Oficina Turismo 981 904 052

Concello de Oleiros 981 610 000

ext.1274

Centro Cultural A Fábrica 981 636 598
Centro Cívico de Sta. Cruz 981 626 497
Casa do Pobo de Iñás 981 631 240
Casa do Pobo de Nós 981 664 257
Casa do Pobo de Lorbé 981 618 201
Centro Cultural de Montrove 981 639 422
Casa da Cultura de Perillo 981 636 555
Centro de Información Xuvenil 981 636 598
Museo Oleiros J.M.Kaydeda 981 626 692
Castelo de Sta. Cruz 981 630 618
Aula do Mar / Faros de Mera 981 618 154
Escola Municipal de Danza 981 639 688
Escola Municipal de Música 981 639 143
Centro de Lecer Portaberta 981 614 083
Complexo deportivo de Oleiros 981 611 338
Complexo deportivo de Perillo 981 634 030
Complexo deportivo de Dorneda  981 614 430
Piscina Municipal da Fábrica  981 639 506  

Centros municipais de actividades

Centros educativos
CMF Isaac Díaz Pardo 981 631 706
EI A Pardela / Os Regos 981 631 788
EI As Galeras / Bastiagueiro 981 648 446
EI A Braña / Mera 981 617 505
EIM A Canteira / Perillo 981 977 921
IES Neira Vilas / Perillo 881 880 858
IES Miraflores / Oleiros 881 880 845
IES Mª Casares / Bastiagueiro 981 626 344
CEIP Luís Seoane / Mera 981 617 130
CEIP Parga Pondal / Sta. Cruz 981 614 976
CEIP Valle Inclán / Perillo 881 960 324
CEIP A Rabadeira / Oleiros 881 960 270
CEIP Juana de Vega / Nós 881 960 947

Bibliotecas

LORBÉ n O BURGO

> SAÍDAS REGRESOS <
LORBÉ l SANTA CRUZ l OLEIROS l SAN PEDRO l O BURGO

07:00 h - 21:00 h cada 2 horas    luns - venres  cada 2 horas   08:00 h - 20:00 h26
52

Padrón do Concello distribuído por 
parroquias ata o 20 de xaneiro
DEXO (Santa María)
DORNEDA (San Martiño)
IÑÁS (San Xurxo)
LIÁNS (Santa Eulalia)
MAIANCA (San Cosme)
NÓS (San Pedro)
OLEIROS (Santa María)
PERILLO (Santa Leocadia)
SERANTES (San Xulián)

1.440
3.592
1.287

10.784
1.544
4.826
3.197
8.981
1.599

37.250
habitantes
empadroados/as!

TOTAL  37.250

Aeroporto de Alvedro 
981 187 200

Estación autobuses A Coruña 
981 184 335

Estación FFCC San Cristovo 
902 432 343

En Oleiros TAXI a domicilio no 
981 243 333

Horarios do 
TRANSPORTE PÚBLICO

Cal Pita - Eliseo Pita

l Masiva participación dos nenos e nenas na cabalgata organizada polo Concello 

	 	u	As restriccións establecidas pola Xunta ante a situación 
sanitaria impediron que as entidades veciñais realizanse as festas 
que celebraban nas súas respectivas localidades todos os 5 de 
xaneiro. Para que os nenos e nenas nos se visen privados da 
ilusión de ver aos Reis Magos, o Goberno municipal considerou 
necesario a organización dunha cabalgata que percorrese todas 
as parroquias.

Para estar á altura de tan importante cometido como era trasladar 
aos Reis Magos por Oleiros, alugouse un gran autobús descapatoble 
que foi especialmente decorado para a ocasión. Nun momento no 
que os problemas e as amarguras son tantos, hai que continuar 
loitando por manter unha das nosas tradicións que máis ilusión 
xenera entre pequenos e pequenas.


